
Доллар — 92,08

Евро — 99,68
Валютёйы аргъБоныхъёд Хурыскаст — 06,38

Хурныгуылд — 17,49Боны дёргъ — 11,11

2024 азы 29 февраль — ёртхъирёны мёйы 29 бон, цыппёрём Аргъ 10 сомы

ЁЁММББЫЫРРДД

Ёркастысты “Культурё”-йы закъонмё

ТТЕЕММААТТИИККООНН ФФААРРСС
Кёд? Кём? Цы?

ССППООРРТТИИВВООНН ФФИИДДИИУУЁЁГГ

Мотоспорт

Мёхческы хъёуы фел-
сырон пункты Тадеты Ма-
рат кусы ныр 6-ём аз.
Кёд ёмё бёрзонд хёх-
хон уавёртё ёнцон схо-
нён нёй, уёддёр пункт
ёппёт фадёттёй дёр
ёххёст у. Фелсырон пунк-
ты алцыдёр ис афойнадыл
медицинон ёххуыс ба-
кёнынён. Ёрыгон спе-
циалист Мёхческмё ёр-
бацыд 2018 азы, програм-
мё "Хъёуккаг дохтыр"
ёй сразёнгард кодта.
Уёдмё хъёуы цалдёр
азы  дохтыр нё уыд. Та-
дейы-фырт бакуыста 5 азы
ёмё сфёнд кодта хъёуы
баззайын.
Программёмё гёсгё

райста 1 милуан сомы.
Мараты ныхасмё гёсгё,
зындёр у зымёгон афон
кусын, фёндаг мит сёх-
гёны. Сёрдыгон та ту-
ристтё сбирё вёййынц,
алыхуызон  низтём  ём-

хиц разынынц. Иннё
афонты алцыдёр цёуы
нывыл уагыл. Мёхческы
хъёуы цёрынц 180 адёй-
маджы.

Йё уавёртёй разы у
фелсыр Хёмыцаты Але-
тё дёр. Фелсырон пункты
кусы 1 аз ёмё 6 мёйы.
Уый дёр у программё
"Хъёуккаг фелсыр"-ы ар-
хайёг. Алы бон дёр цёуы

Цыколайё — радих ын
кодтой куыстадон маши-
нё. Райста фиддон 750
мин сомы. Цалдёр мёй-
мё хъёуккёгты ёмхуызо-
нёй базыдтой.
Ацы аз программётё

"Хъёуккаг дохтыр" ёмё
"Хъёуккаг фелсыр"-мё
гёсгё дёрддзёф хъёу-

тём ацёудзысты 24
дохтыры ёмё 2 меди-
цинон кусёджы. Нырмё
программёты лёггёдтёй
спайда кодтой 200 адёй-
магёй фылдёр.

ЦЪЁХИЛТЫ Лидия

Программётё

Дёрддзёф хъёутём - 
дохтыртё ёмё фелсыртё
Цёгат Ирыстоны йё куыст кёнынц программётё

"Хъёуккаг дохтыр" ёмё "Хъёуккаг фелсыр".
Медицинон кусджытё 2014 азёй райстой иухаттон
фиддон фёйнё 1 милуан сомы.

Ныхасы архайджытё уыдысты
Мёскуыйы Культурёйы паддзахадон
институты ректор Екатеринё Куд-
рина ёмё Цёгат Ирыстоны культу-
рёйы колледжы директор Ёлбега-
ты Ларисё. Дыууё ахуырадон ку-
сёндоны разамонджытё лёмбынёг

ёрдзырдтой, хёстёгдёр рёстёг
цы иумёйаг хъуыддёгтыл бакус-
дзысты, уыдоныл. Кёй зёгъын ёй
хъёуы, фыццаградон ёргом аздах-
дзысты профессион ахуырады хъо-
мыс фидардёр кёнынмё. Ёмар-
хайды фёдыл ёппёт нысантё дёр

сфидар кодтой сёрмагонд бадзыр-
ды хуызы.
Екатеринё Кудрина ёмё Ёлбега-

ты Ларисё уыдысты ёмхъуыды —
фидаргонд бадзырд дыууё ахуыра-
дон кусёндоны 'хсён ёмгуыстад
фидардёр кёнынёй уёлдай, хорз-
ёрдём сахаддзён дыууё регионы
культурон-сфёлдыстадон бастдзи-
нёдтыл дёр.

Нё уацхёссёг

Нысантё

Ёмархайд — культурёйы къабазы

Абон у Уёрёсейы
Президенты ёвзёрсты-
тём бюллетентё мы-
хуыр кёныны фёстаг
боны ёмгъуыд. Куыд

сбёрёг, афтёмёй
изёрмё цёттё уы-
дзысты бынатмё сё
фёхёццё кёнынмё.
Уёрёсейы Президен-

ты ёвзёрстытём бюл-
летентё мыхуыр кёны-
ны хъуыддаг бабар код-
той акционерон ёхсё-
над "Осетия-Полиграф-

сервис"-ён. Фыццё-
гём мартъимё у ёв-
зёрстытём сё бацёт-
тё кёныны ёмгъуыд.

Ёвзёрстытём "Осе-
тия-Полиграфсервис"-ы
ныммыхуыр кёндзысты
516 мин бюллетены.
Республикёйы Ёвза-
рён къамисы фё-
дзёхст ёххёст кёнын-
мё куыстуаты бавнёлд-
той 26 февралы, 29
февралы сё хъуамё
ёххёстёй арвитой
фёдзёхсёгмё, дард-
дёр уёрст ёрцёудзыс-
ты республикёйы ёп-
пёт ёвзарён участок-
тыл.
Ёхсёнады генералон

директоры хёдивёг
Хуыбиаты Валентинё
ёмё цехы хицау Ды-
гъуызты Валери нё уац-
хёссёгён радзырдтой:
"Абон у Ёвзарён къа-
мисы фёдзёхст ёх-
хёст кёныны фёстаг
бон. Куыст ёнёкъуы-
лымпыйё сёххёст кё-
ныны тыххёй нё кол-
лективы бахъуыд уё-
лёмхасён рёстёг ку-
сын. Уый хыгъд нын
бантыст 40 мин бюлле-
тены бёсты иу радмё
50-60 экземпляры
ныммыхуыр кёнын.
Мыхуыргёнёг Кортиа-
ты Валери йе 'ххуысгё-
нёг Олег Шелковини-
мё, нывёфтауёг Хуы-
биаты Радик, хъёбёр-
цъаргёнджытё Зён-
джиаты Аксанё ёмё
Хуыбежты Лаурё ацы
къуыри куыстой уё-
лёмхасён рёстёг".
Райсом ёвзёрстыты

бюллетентё сёмбёл-
дзысты фёдзёхсёгыл.

ХУЫБИАТЫ Ларисё,
авторы ист къам

Ёвзарён бюллетентё
цёттё сты...

Уёрёсейы фидёны сёраппонд

Федералон зылдтём
цёстдарыны институт  са-
рёзтой 2021 азы июлы
мёйы. Йё нысан у регион-
ты царды хёрзхъёддзи-
над уёлдёр ёмвёзадмё
сисын ёмё социалон-эко-
номикон  рёзт фётагъд-
дёр кёнын. 
Михаил Мишустин куыд

фёбёрёг кодта, афтё-
мёй социалон-экономикон
уавёры бёрёггёнёнтём
гёсгё субъектты рёзынц
ёнёбюджетон инвестици-
тё —2023 азы кёронмё
сё бёрц уыдис 9 трил-
лион сомёй фылдёр.
Фёстаг дыууё азы ёмё
ёрдёгмё арёзт ёрцыд
230 мин куысты бынаты,
товартё ёмё лёггёдты
аргъ та схёццё 6,5 мил-
лиард соммё.

—  Ацы бёрёггёнёнтё
ёвдисён сты, нё къухы
кёй бафтыд хицауад ёмё
субъектты, стёй федера-
лон зылдты мидёг регион-
ты 'хсён хъомысджын ём-
гуыстадён бындур сёвё-
рын, чысыл бизнес ёмё

стыр холдингты ёнёмёнг
чи хъёуы, уыцы коопера-
цион  бастдзинёдтё сара-
зын, — бахахх кодта Миха-
ил Мишустин.
Ныртёккё регионты ку-

раторты активон ёххуы-
сёй  царды уагъд цёуынц

357 хъёппёрисы. 33 про-
екты ныридёгён арёзт
сты. Уыцы нымёцты фёс-
тё, Мишустин куыд загъта,
афтёмёй ис, адёмён
ёмё куыстады къабёзты

рёзтён хъёугё  бёлвырд
бёрёггёнёнтё, объект-
тё ёмё уынаффётё.
Сессийы цы проектты кой
кодтой, уыдоны 'хсён
загътой Цёгат Ирыстоны
Дзёуджыхъёуы аэропор-
ты ног аэровагзалон ком-

плексы тыххёй дёр, йё
нырыккон инфраструкту-
рёйё ныр афёдзёй фыл-
дёр пайда кёнынц
бёлццёттё ёмё бынёт-
тон цёрджытё.

Михаил Мишустин ма
ёмбырды архайджытён
сё зёрдыл ёрлёууын
кодта, вице-премьертё
проекттё аразыны хъуыд-
даджы се 'ргом тынгдёр
хъуамё цёмё аздахой,

уыцы хынцинёгтё, уыдон
та сты регионтён сёхи
продуктты рёзт, инвести-
циты нымёц фёфылдёр
кёнын, куысты ног бынёт-
тё скёнын, стёй иудад-

зыг адёмы ёфтиёгты
рёзтыл архайын. Уый тых-
хёй фехъусын кодта РЦИ-
Аланийы Сёргълёууёджы
ёмё Хицауады пресс-
службё.

ГАПБАТЫ Алетё  

Хъомысджын ёмгуыстадён — 
ахадгё бёрёггёнёнтё 

Уёрёсейы Хицауады Сёрдар Михаил МИШУСТИН
цы  стратегион сесси сарёзта, уым равзёрстой,  вице-
премьертё федералон зылдтём сё цёст куыд дарынц,
уый. Сессийы архайдта РЦИ-Аланийы Сёргълёууёг
Сергей МЕНЯЙЛО.

Ахсджиаг ныхас

Сё рауагъд баст у рес-
публикёйы автономийы
100 азимё, хъуыддаг ба-
фёдзёхста республикёйы

Мыхуыры ёмё дзыллон
коммуникациты комитет.
Комитеты разамонёджы
хёдивёг Габалты Мёди-

нё куыд фёбёрёг кодта,
афтёмёй рёгъмё рахас-
той рёстёджы стыр хай.
"Терскаг республикёйё
РЦИ-Аланийы онг рахизы-
ны рёстёг регионы, йё
адёмы хъысмёты у тынг
ахсджиаг. О, дунеон ём-
вёзады уый афтё ахадгё
нё зыны, фёлё йё нёхё-
дёг ёнкъарём", — загъта
комитеты сёрдары хёди-
вёг.
Куыд ма радзырдта, аф-

тёмёй ирд ёмё ахадгё
арёзтёдты, социалон-эко-
номикон ёмё культурон
размёдзыды, тыхст ёмё
уёззау рёстёг адёмы иу-
дзинады, хурыскасты ёмё
фидёнмё уёндонёй цё-
уыны цаутёй дзаг у рес-
публикёйы истори. Уыдёт-
тё бабётгё сты Уёрё-
сейы Федерацийы уёндон
къахдзёфтимё. 
Габалты Мёдинёйы ны-

хёстём гёсгё, нё бон ба-
цис национ бакаст, ёвзаг
ёмё традицитё, фыдёлты
фёдзёхстытё бахъахъ-
хъёнын. "Ёппёт уыдёттё
нывыл уагыл бамбырд код-
там, чингуытём сё бахас-
там. Ацы куыстытёй коми-
тет ёмё рауагъдад "Ир"
сёрыстыр у, кёй къухвёл-
лойё дзаг сты, уыдонён
бузныг зёгъын", — фёбё-
рёг кодта Габалты Мёди-
нё.

ХОЗИТЫ Дзерассё

Дыууё ногуагъд чиныджы
Республикёйы автономийы 100 азы кадён

Культурёйы къабазы иумёйаг проекттыл бакусыныл, музыкалон-аивадон
кусёндёттён дёсны специалисттё цёттё кёныны хъуыддаджы ёмархайд
фенгомдёр кёныныл ацы бонты бёстон ныхас рауад Мёскуыйы.

Цёгат Ирыстоны На-
цион наукон библиоте-
кёмё ёрбамбырд сты чи-
ныгуарзджытё, ахуыр-
гёндтё, студенттё, ёх-
сёнадон организациты
минёвёрттё. Адёмы цур-
мё рахастой дыууё ног-
уагъд чиныджы: "Сто

имен" ёмё "История становления и развития госу-
дарственности  Северной Осетии".

ХУЫБЕЖТЫ Лаурё ёмё ЗЁНДЖИАТЫ Аксанё

Бастдзинёдтё

Хицауады разамонёг
куыд фёбёрёг кодта, аф-
тёмёй нырмё дёр Запо-
рожьейы сахартё ёмё
хъёутё сабыргай нывыл-
гонд цёуынц, Цёгат
Ирыстон дёр балёууыд
Черниговскаг районы цур
йе ‘ххуысы фёрёзтимё.
Рёвдауёндёттё ёмё
скъолатё бындуронёй
цалцёггонд цёуынц, доны
хызтё ногтёй раивыны
куыст кёнынц.

Цёгатирыстойнаг спе-
циалистты фёрцы
хъармдёттён афоныл
сёмбёлдысты цёттёйё.
Скъоладзаутём фёхёццё
сты аивадон ёмё ахуыра-
дон чингуытё уырыссаг
ёвзагыл. Арёзтад ёмё
архитектурёйы министры
хёдивёг Бетанты Мара-
ты хатдзёгмё гёсгё,
2023-2025 азтён дихгонд
ёхцайы руаджы Чернигов-
скаг районы ёппёт социа-

лон-экономикон инфра-
структурё йё бынат ссар-
дзён.
Ёмбырды байхъуыстой

Цёрёнуётты-коммуналон
хёдзарады, артаг ёмё
энергетикёйы, Ахуырад
ёмё наукёйы, Фёллой

ёмё социалон рёзты ми-
нистртём. Уыдон
радзырдтой ёххёстгонд
нысанты тыххёй, фёбё-
рёг кодтой дарддёры ар-
хайд дёр.
Уый тыххёй хъусын кё-

ны РЦИ-Аланийы Сёргъ-
лёууёджы ёмё Хицауады
пресс-службё.

Нё уацхёссёг

Парламенты Сёрдар
Тускъаты Таймураз, ём-
бырд байгом кёнгёйё,
фёбёрёг кодта пад-
дзахадон культурон полити-
кёйы нысантё республи-
кёйы:

—  Арёхдёр нё ёмбё-
лын хъёуы ахём бынётты
ёмё дзурын нё царды
ахсджиаг фарстатыл, адёй-
маг адёймаг цёмёй у, раст
фёндагыл ёй цы аразы,
хорз хъуыддёгтём ёй цы
разёнгард кёны ёмё аф-
тё дарддёр. Культурё у
ахём къабаз, адёймаджы
хуыздёр миниуджытён
бындур чи ёвёры, — загъта
Парламенты Сёрдар. 
Фидараты Сослан йё

раныхасы радзырдта йё ве-
домствёйы куысты тыххёй,
2023 азы сё къухы цы зын-
гё ёнтыстдзинёдтё баф-
тыд ёмё сём фидёнмё
цавёр нысантё ис, уый
тыххёй. 

— Регионалон проект
"Культурон алфамбылай"-
мё гёсгё республикёйы
арёзт ёмё бындуронёй
цалцёггонд ёрцыдысты 20
Культурёйы хёдзары. 
Регионалон проект

"Нымёцон культурё"-йы
фёлгёты Нымёцон плат-

формёйы бындурыл нё
республикёйы ёртё му-
зейы фёзынд электрон
экскурситё аразыны
мадзёлттё. 
Ноджы ма, министры ны-

хасмё гёсгё, 2021 азёй
республикёйы ёххёстгонд

цёуы "Пушкинаг картё"-йы
программё. Уыцы пад-
дзахадон программёйы
нысан у фёсивёдён куль-
турон хёзнатё бауарзын
кёнын. 2023 азы програм-
мё "Пушкинаг картё"-йё
пайда кёнён ис ёппёт
паддзахадон ёмё муници-
палон театрты, республи-
кёйы музейты ёмё сё
хайёдты, кинотеатрты. Йё

ёнёниздзинад хъыгдард
кёмён у, уыцы адёмён
ёхсёнады культурон царды
архайынён арёзт цёуынц
алыхуызон фадёттё. Куль-
турёйы министрад "РЦИ-
Аланийы Национ наукон
чиныгдон"-йы сарёзта

сфёлдыстадон лаборатори. 
Уымёй дарддёр ма куль-

турёйы министр фёбёрёг
кодта, 2023 азы цы зынгё
мадзёлттё арёзт ёрцыд,
уыдон: ирон "Нартиадё"-йы
фёлгёты ацыд Дунеон
фольклорон фестиваль "Ар-
фё". 
Архайджытё, ёнёмёнг,

сё зёрдыл бадардзысты,
Цёгат Ирыстоны хёххон

хъёутём цы цыппар фоль-
клорон-этнографион экспе-
дицийы арёзт ёрцыд, уы-
дон (материалон чи нёу,
ахём культурон хёзнатё
бахъахъхъёнынён).
Ёмбырды ма ныхас цыд,

культурёйы къабазы ныр-

тёккё цы райхалинаг
фарстатё ис, уыдоныл ёмё
йё дарддёры рёзты
фарстатыл. Архайджытё
загътой сё хъуыдытё нё
республикёйы культурон
царды уавёр фёхуыздёр
кёнынён.
Ацы ёмбырдён цы

ахсджиаг нысаниуёг ис, уый
фёахъаз уыдзён иу-
мёйагёй, культурёйы раз-

мё цы фарстатё лёууы,
уыдон хынцынён ёмё ре-
гионы культурон бынтё
бахъахъхёныны хъуыдда-
гён.

ГЁБУАТЫ Галинё

Ёмбырд

Ёркастысты "Культурё"-йы закъонмё
РЦИ-Аланийы Национ наукон чиныгдоны цы ёмбырд

сарёзтой, уым ныхас цыд, Республикё Цёгат Ирыстон-
Аланийы закъон "Культурё" регионы куыд ёххёстгонд
цёуы, ууыл. Архайдтой дзы РЦИ-Аланийы Парламенты
Сёрдар ТУСКЪАТЫ Таймураз, наукё, ахуырад, культу-
рё ёмё информацион политикёйы комитеты сёрдар
Еленё КНЯЗЕВА, культурёйы министр ФИДАРАТЫ
Сослан, чиныгдётты, музейты, театрты ёмё ёндёр куль-
турон уагдётты директортё ёмё аивадон разамонджы-
тё. 

Черниговскаг 
районён — ёххуыс

Запорожьейы облёсты Черниговскаг районы со-
циалон-экономикон уавёр банывыл кёныны
фарстатыл ныхас рауад, РЦИ-Аланийы Хицауады
Сёрдар ДЗАНАЙТЫ Барис оперативон штабён цы
ёмбырд скодта, уым. Штаб дзуапп дётты Черни-
говскаг районы бынёттон хиуынаффёйады адми-
нистрациимё ёмгуыстадён.

Дзёуджыхъёуккаг Бу-
раты бинонтё — хёдзары
хицау Федор ёмё йё
фырт Сослан — каст фесты
Хъёууонхёдзарадон ин-
ститут, 22 азы кёнынц
фысвосы куыст. Адём цё-
рынмё сахармё лидзынц,
ацы бинонтё та — хъёу-
мё, фос дарынмё.
Ныридёгён уал сё дзу-

гыл бафтыд сёныччытё,
бирё рёстёг нал ис
уёрыччыты фёзындмё
дёр. "Хъуыддёгтё нывыл
куы цёуой, уёд ёнхъёл-
мё кёсём дыууё мин
уёрыкк райсынмё", — йё
хъуыдытё ёргом кёны
хъёууон хёдзарадон -
куыстадон кооператив
"Захъа"-йы уёнг, зоотех-
ник Бураты Сослан.
Уалдзёджы кёрон —

сёрды райдиан фосы дзуг
атёрынц Захъайы уётёр-
тём, афёдзы иннё

рёстёг та сё Ёрыдоны
хизёнты хизынц. Фёнда-
гыл къуырийё фылдёр нё
бафёстиат вёййынц. Зын
кёй у, уый бирётё зо-
нынц, фёлё куыстён йё
бын — сындз, йё сёр —

сой, зёгъгё, хуымётё-
джы нё фёзёгъынц. Би-
нонтён ис  ёххуысгён-
джытё дёр. Нё рёстё-
джы хорз фыййау ссарын
хуымётёг хъуыддаг нёу.
Абайты Гермён ёмё
Гуыриаты Алан иттёг
хорз ёххёст кёнынц сё
хёстё. Фыййау нё
рёстёджы стём, фёлё
хъёугё дёсныйад у. Сё
ёрвылбоны сагъёстыл ма
ныр бафтыд: сёгътё ёмё
фыстё райдыдтой зайын.
Чи сём зилы, уыдонёй
бирё аразгё у: ногзад
уёрыччыты афоныл фёхи-
цён хъёуы сё мадёлти-
мё, хъуымызёй сё баф-
садын хъёуы, цёст дарын
хъёуы ногзёддаг
фыстём. Уыдёттё афо-
ныл конд куы не 'рцёуой,
уёд уёрыччыты кёцыдёр
хай, стёй сё мадёлтё,
гёнён ис, мёлгё дёр

акёной. Уый та кёрон-
бёттён бёрёггёнёнтыл
ёнёфёзынгё нё
уыдзён.

300-500 сомы лёвар
афёдзмё дётты  пад-
дзахад иу фысы сёрмё,

уымёй фосдарджыты
хёрдзты ёртыккёгём хай
цёуы ёхгёд. "Куыд баку-
сай, уымё гёсгё райс-
дзынё ёфтиаг дёр", —
йё ныхасыл ма бафтыдта
Сослан. Хъыгагён, Уёрё-
сейы къуымбилы куыстгё-
нёг заводтё бирё нал ис,
кёд хомаг цух не сты,
уёддёр.  Къуымбилён ас-
лам аргъ ис, йё килё
фондз сомёй фылдёр нё
лёууы. Уыимё йё ёлхё-
нёг дёр нёй, фосы дзу-
гён йё ёлвынын афон
куы ‘рцёуы, уёд къуым-
бил бахъёуы акалын кё-
нё йё басудзын. 
Уыдёттё нё хынц-

гёйё, Ёрыдоны районы
фысвосы нымёцыл ёфты
азёй-азмё. Хъёу-
уонхёдзарадон управле-
нийы хицау Козаты Тен-
гиз нё уацхёссёгён
куыд радзырдта, афтё-
мёй районы   фысвосы
куыстгёнёг хёдзарадтё
ис ёхсёз. Ивгъуыд азти-
мё абаргёйё, дзугты ны-
мёцыл хорз бафтыд ёмё
районы фысвосы нымёц
ахызт фынддёс мин сё-
рёй. СПК-тё "Викентий"-ы
(йё сёргълёууёг Тедеты
Викентий), "Весна"-йы
(Джиоты Хасан), "Ир"
(Туаты Геуёрги), стёй

Чараты Гурам ёмё Сау-
тёты Вадим разамынд
кёмён дёттынц, уыцы
фысвосы куыстгёнёг
хёдзарёдты дзугтыл ацы
аз дёр зынгё бафтдзён.

ХУЫБИАТЫ Ларисё

Хъёууон хёдзарад

Фыййауы цин —
уёрыкк афон

Фысвосы куыст рапарахат кёныны фёдыл
фёдералон ёмвёзадыл цы мадзёлттё арёзт
цёуы, уыдонмё хауы хёдзарёдтён субсидитё
дёттыны мадзал. Сё фёрцы, дзуджы алы сё-
рыл цы фёрёзтё хардзгонд цёуынц, уыдоны
30 процент баххёст кёны паддзахад. Лыстёг
фос дарёг хёдзарёдтён ныр ахсджиаг рёстёг
у - дзугтыл ёфтын райдыдта.

"Россети Северный Кавказ"-ы филиал "Севкав-
казэнерго" 2024 азы январы куысты бёрёггёнён-
тём гёсгё сёфт электрон тыхы бёрц фёкъаддёр
кодта 1,6 проценты онг. 
Комкоммё сёфт энергийы бёрц фёныллёгдёр 4

милуан киловатт-сахаты: абарён ёй ис, Алагиры
район электрон тых дыууё къуыримё цас фёлха-
сы, уыимё. Уыдёттё къухы бафтыдысты электрон
тых фёсафыны уавёртё фёныллёгдёр кёныны
руаджы, ома, техникон ёгъдауёй хызтё раивтой,
сёвёрдтой "зондджын нымайёнтё".
Куыддёр 2020 аз ралёууыд, афтё специалисттё

раивтой электрон хызты фондз мин цёджындзы,
200 километры та рагон телтё баивтой ногтёй. Ног
телтё сты фёразондёр, механикон хъуагдзинёд-
тён ёмё ёрдзон фёзындтытён быхсондёр.
Электрон ёдасдзинады домёнтё фехалгёйё,

нырыккон телтё цёрджыты ‘хсён травматизмы
цаутё къаддёр кёнынц, уёдё ёнёзакъонёй элек-
трон тыхы телтём баиу кёнён нёй. Уымёй уёлдай
ма энергетиктё регионы смонтаж кодтой 12,4 мин
интеллектуалон нымайёны дёр. Уыдон уайтагъд
дёрдздзёг уагыл фехъусын кёнынц электорн тых-
тём ёнёзакъонёй баиуы кёнё та хызты къуылым-
пыты тыххёй.
Уыдётты руаджы электрон тых давыны цаутё

къаддёр кёнынц, комплексы куыст у ёргом.

"Россети Северный Кавказ"-ы пресс-службё

Хуыйынц, хёстон уа-
вёрты цёфты госпитёл-
мё цёуыл хёццё кё-
нынц, ахём алыхуызон
гёрзтё, кёнынц сойын
цырёгътё ёмё бийынц
ёмбёхсён хызтё. Къу-
хёй-къухмё сё раттынц,
кёй раивынц кёнё, фёл-
лад уадзынмё чи ссёуы
ёмё фёстёмё чи аз-

дёхы, уыцы ёфсёддон-
тём. Ацы арфёйаг
куыстён стыр ёххуыс сты
хёстонты бинонтё ёмё
хёстёджытё.
Регионалон хайады

сёргълёууёг Людмилё
Храбрых куыд зёгъы, аф-

тёмёй уал фронтмё ар-
витынмё цёттё сты сё-
дё иуёджы, дыууё хатты
фылдёр та сын арвитын
бантыст. Фыццаг рёстёг
ирыстойнёгтён ёххуыс
кодтой сё краснодайраг
ёмбёлттё, ёрвыстой
сын, цёфты кёуыл  хёс-
сынц, ахём лёггуыфтё.
Ныридёгён Дзёуджы-

хъёуы регионалон хайады
уыцы куыст кёны ссёдз
адёймагмё ‘ввахс, орга-
низацийы та фылдёр ёх-
хуысгёнджытё хъёуы.
Хёсты быдыры хъёугё
сты, сё бахуыйыныл
сахуырён та бирё

рёстёг нё хъёуы. "Мё
фарастаздзыд чызг дыууё
сахатмё фёцалх сё
хуыйыныл", — зёгъы Люд-
милё. Сё ныййарджытён
ёххуыс кёнынц къорды
иннё уёнгты сывёллёт-
тё дёр: чи сойын цы-
рёгътён хъёбёр гёххётт
лыг кёны, чи та лёггуыф-
тё ёмбырд кёны, ныр та
ма сын амонынц ёмбёх-
сён хызтё бийын дёр.
Бирётё сём ёрбахёс-

сынц хъуымёцтё, зын
хуыйён дзаумёттём нё
арёхсынц, фёлё жилет-
тё ёнцон хуыйён сты. Би-
рётё уыцы куыст кёнынц
хёдзёртты. Донецкы гос-
питёлмё арвыстой базтё
ёмё хъёццултё.

Бархионтён ис материа-
лон ёгъдауёй баххуыс
кёнён. Цы хуызы, уыимё
базонгё уёвён ис орга-
низацийы официалон сай-
ты.

БЕКЪОЙТЫ Ларисё

Хёрзаудён 

Ёххуыс — сёрмагонд 
ёфсёддон операцийы 

архайджытён
"Золотые руки ангела"-йы организаци

Уёрёсейы фёзынд тактикон медицинёйы хи-
рург, Донбассы хёсты архайёг Юрий ЕВИЧЫ
хъёппёрисёй сёрмагонд ёфсёддон опера-
цийы райдианы. Йё хайёдтё цыбыр рёстёг-
мё фёзындысты алы сахарты, уыимё Дзёу-
джыхъёуы дёр.

Архайд

Сёфт электрон 
тыхы бёрц 

фёныллёгдёр

Документмё гёсгё арёнты
гёрёнты фёзёй айстой алы
афонты кусёг туристон-рекреа-
цион комплекс "Мамысон" ёмё
Мидёгрёбинаг ёхсёрдзён. Уы-
цы бынётты арёнхъахъхъёнёг

домёнтё нал кусдзысты, уырдём
бацёуыны тыххёй бардёттёг до-
кумент исын нал хъёудзён. 
Йё тыхы чи ис, уыцы арён-

хъахъхъёнён фёзуёттём бацё-
уёны (транспорт ёмё хицён

адёймёгтён) ёвёрд сты раг-
фёдзёхстон нысантё. Уырдём
бацёуыны бардёттёг документ
адёймаджы бон райсын у ахём
адрисыл: Дзёуджыхъёу, Магкё-
ты Зурабы уынг, 77 телефон-факс
(88672) 40-93-07 (кусгё бонты 9
сахаты ёмё 30 минутёй 17 саха-
ты онг, фёлладуадзён рёстёг 13
сахатёй 13 сахаты ёмё 45 ми-
нутмё, (майрёмбоны ёмё бё-
рёгбётты агъоммё бонты бар-
дёттёг документтё лёвёрд
цёудзысты 9 сахатёй 15 сахаты

ёмё 30 минутмё) кёнё та посты
бастдзинады фёрцы.
Бардёттёг документ райсён

ис Арёнхъахъхъёнён управле-
нийы дёлхайёдты: Дзинагъайы
хъёуы, Буроны поселочы, Уры-
хъёуы, Хъёрмёдоны цёрёнбы-
наты. Курдиёттё бадёттён ис
электронон фёрёзты фёрцы
документы хуызы ахём адрисыл:
pu.rsoalania@fsb.ru.

Бардзырд

Арёнты бынётты кёрёттё фёкъаддёр сты
Цёгат Ирыстоны фёкъаддёр сты арёнты бынётты кёрёттё.

Уый тыххёй хъусын кёны Уёрёсейы Ёдасдзинады федералон
службёйы Арёнхъахъхъёнёг цёгатирыстойнаг управлени.
Уёрёсейы Ёдасдзинады федералон службё сфидар кодта
"РЦИ-Аланийы арёнты гёрёнты тыххёй" бардзырд, йё номыр
— 22-ём, йё тыхы бацыд 2024 азы 22 январы.

Фарс 
бацёттё кодта 
ДЕДЕГКАТЫ
Зёлинё

Йе сбарыны размё уал адёймаг хъуамё иу фондз
минуты ёнёзмёлгёйё, сабыр абада. Бадын хъёуы
ёмраст, къёхтё иу иннёуыл не 'вёргёйё. Барёнён
йё дыс зёрдёйы бынатимё иу ёмвёзадыл куыд уой,
цонг стъолыл афтё ёрёвёрут. 
Дзаумайы дыс цонг хъуамё ма ёлхъива. 
Туджы ёлхъывдад сбарыны размё иу 30 минуты

дёргъы не 'мбёлы тамако дымын ёмё, кофеин кём
уа, ахём нуазинёгтё нуазын. Барын та йё хъёуы
райсомёй ёмё изёрёй. 
Кёцы цонгыл баргё у туджы ёлхъывдад? Туджы

ёлхъывдад фыццаг хатт чи бары, уый йё хъуамё сбара
йё дыууё цонгыл дёр. Дыууё бёрёггёнёны
кёрёдзийё иу 10 мм.рт.ст. куы
хицён кёной, уёд уы-
мёй фёстёмё,
дарддёр, туджы
ёлхъывдад бар-
гё уыдзён, бё-
р ё г г ё н ё н
бёрзонддёр
кёцы цонгыл
разынд, ууыл.
Бёрёггёнён-
тё кёрёдзийё
10 мм фылдёр
куы хицён кёной,
уёд хъуыддаг бам-
барын кёнын хъёуы
дохтырён. 
Йё туджы ёлхъывдад адёймаг рагёй кёд нал

сбарста, уёд ёй ныр сбарын хъёуы ёртё хатты фёд-
фёдыл, алы барсты 'хсён дёр иу минут куыд уа,
афтё. 
Ёрдёгавтоматикон кёнё къухёй баргё тоно-

метрёй пайда кёнгёйё, барёны дысмё уёлдёф
ёфсёрын хъёуы сабыргай ёмё лёгъзёй. Ёгёр тагъд
ёй куы амбырд кёнат, уёд, гёнён ис, ёмё тонометр
туджы ёлхъывдад раст не сбара, фёлё бёрёггёнён-
тё иу 20-40 мм фёфылдёрёй равдиса. Стёй йё
фёстёмё уадзын дёр хъёуы сындёггай. Ёгёр тагъд
ёй куы суадзай, уёд дёр бёрёггёнёнтё раст нё
рауайдзысты, фёлё иу 5-10 мм зыгъуыммётё. 

Туджы ёлхъывдад 
раст куыд баргё у?

Инсульт кёнё инфарктёй афтё тёссаг цёмёй
ма уа, уый тыххёй иудадзыгдёр цёст дарын хъё-
уы туджы ёлхъывдадмё ёмё, 140/90-йё бёр-
зонддёр куыд нё кёна, ууыл архайын. Ёрмёст,
туджы ёлхъывдад раст куыд баргё у, уый дёр зо-
нын хъёуы. 

Нымёцтё — 
сёрыстыр уёвынён
Сёрмагонд ёфсёддон операцийы райдайёнёй

Уёрёсейы Хъёбатыртё систы 272 адёймаджы. 

Уёвгё та, Уёрёсейы Феде-
рацийы Хъахъхъёнынады ми-
нистрады бёрёггёнён-
тём гёсгё, хёстон цауты
рёстёг ёхсар ёмё хъё-
батырдзинад чи равдыста
ёмё уый тыххёй пад-
дзахадон хёрзиуджытё
лёвёрд кёмён ёрцыд,
сёрмагонд ёфсёдон опе-
рацийы уыцы архайджыты

нымёц 320 мин адёймагёй
фёфылдёр. Ноджы фылдёр та

у, алы ведомствёты хёрзиуджыты ак-
каг чи ссис, уыцы ёфсёддонты нымёц — уыдон сты
363 мин адёймагёй фылдёр.

Йё цёрджыты нымёц 300 минмё ёввахс кёмён у,
уыцы горётён уыйбёрц машинётё сты ёгёр бирё,
ёмё, кёй зёгъын ёй хъёуы, карзёй-карздёр кёны,
машинётён лёууён бынёттё фаг кёй нёй, уыцы
фарста. Дзёуджыхъёуы бынёттон хиуынаффёйады
администраци иудадзыгдёр агуры фарста алыг кёны-
нён мадзёлттё. Афтё, ивгъуыд аз рацарёзтой, маши-
нётён 36 бынаты кём ис, ахём лёууён бынат Транс-
портон уынджы, машинётён фёйнё 48 бынаты кём
ис, ахём лёууён бынёттё та арёзт ёрцыд Леванев-
ский ёмё Первомайскийы уынгты. 
Ацы азы пълантём гёсгё, лёвар лёууён бынёттё

арёзт ёрцёудзён горёты алы районты, машинётён
дзы ёдёппёт уыдзён иу 300 бынаты бёрц. 
Дзёуджыхъёуы историон хайы машинётён лёууён

бынёттё саразынён фадат нёй. Фёлё уынаффё хаст
ёрцыд, цёмёй Дзёуджыхъёуы астёу "Банк Москвы"-
мё хёстёг арёзт ёцёуа, машинётён 600 бынаты
кём уыдзён, бирёуёладзыгон ахём лёууён бынат.
Уыцы ранмё хёстёг ис теннисёй хъазынён фёзуёт-
тё, ёмё уыдон дёр, горёты цёрджыты фёндонмё
гёсгё, хъахъхъёд ёрцёудзысты — уыдон ёрбынёттон
уыдзысты, машинётён бирёуёладзыгон лёууён
бынат куы сцёттё уа, уёд уымён йё сёрыл.

Машинётё — бирё, 
бынёттё та сын — гыццыл
Паддзахадон автоинспекцийы бёрёггёнён-

тём гёсгё, Цёгат Ирыстоны сёйраг горёт
Дзёуджыхъёуы ис 200 мин машинёйы. 

Уымёй размёйы азимё абаргёйё, уавёр уёддёр
фёхуыздёр — уёд нём ёрхауд ёрмёстдёр 74 бынат,
нё баллтё та уыдысты 40,3. Рейтинг аразёг спе-
циалисттё кастысты ахём бёрёггёнёнтём: адёмён
се 'фтиёгтё, цёрыны уавёртё, ёдасдзинад, демогра-
фи, экологи ёмё климёт, цёрджыты ёнёниздзинад
ёмё ахуырады ёмвёзад.
Уыимё, Цёгат Кавказы федералон зылды регионты

'хсён нё республикё бацахста дыккаг бынат. 2023 азы
рейтингы бёрёггёнёнтём гёсгё, уавёр ёппёты
ёвзёрдёр у Мёхъёлы Республикёйы. Ёппёт уёрё-
сейаг регионты 'хсён фарон уый бацахста 84 бынат,
йё баллтё та уыдысты 33,2. Хъёрёсе-Черкесты Рес-
публикёмё ёрхауд 79-ём бынат (38 баллы), Кёсёг-
Балхъармё — 64 бынат (46 баллы) ёмё Дагестанмё та
— 67 бынат (45,6 баллы).

Цёгат Кавказы регионтёй цард ёппёты хуыздёр у
Стъараполы крайы — Уёрёсейы ёппёт регионты
номхыгъды уый бацахста 27 бынат 58,8 баллимё.

Кём — хуыздёр,
кём та — цауддёр 
Адёмён сё цёрыны уавёртё хуыздёр кём сты,

85 уёрёсейаг регионты уыцы номхыгъды Цёгат
Ирыстон бацахста 65 бынат — афтё амонынц ив-
гъуыд азы бёрёггёнёнтё. Гёнён кёмён уыд,
ёппёты фылдёр уыцы 100 баллёй нё республи-
кёмё разынд ёрмёстдёр 46.

Фёдзёхстадон 
пенситё фёфылдёр

сты
Бёрёг куыд у, афтёмёй, кус-

гё чи нё кёны, уыцы пенсиис-
джытён сё пенси фёфылдёр
7,5 процентёй. Йё кармё гёс-
гё пенси чи исы, уыдоны нымёц
Уёрёсейы у 27 милуан адёй-
маджы, ёмё дзы йё пенси
алкёмёндёр фёфылдёр,
рёстёмбис нымадёй, 1 600
сомы. Афтёмёй, пенсийы
рёстёмбис бёрц ссис 23 400
сомы. 

Стёй, нырма уал кусгё 
чи кёны, уыдонён

дёр…
Кусгё чи кёны, афтёмёй пенси-

исёг нырма ныр чи ссис, ахём пен-
сиисджытён дёр сё пенситё фё-
фылдёр сты. Уымён ёмё пенсион
коэффициенты аргъ, стёй пенсион
бындурон бафыст дёр 7,5 проценты
фёфылдёр сты. Ацы дыууё бёрёг-
гёнёнёй арёзт цёуы фёдзёхста-
дон пенси. Коэффициенты аргъ фё-
фылдёр 123, 77 сомёй 133,05 сом-
мё, пенсийы бындурон бафыст та —
7 567,33 сомёй 8 134,88 соммё. 

Сывёллётты 
бафыстытё

Фёфылдёр фёцёрыны ёп-
пынкъаддёр мызды бёрц
(МРОТ), социалон бафыстытёй
та бирётё аразгё сты уымёй.
Зёгъём, сывёллоны тыххёй иу-
рёстёгон бафыст. Ныртёккё
уый фыст цёуы 10,7 милуан сы-
вёллонён ёмё 390 минёй
фылдёр ёнхъёлцау сылгойма-
гён. Ныр уыдонён дёр сё посо-
битё фёфылдёр сты. Цас — уый
аразгё у, алы регионы дёр ас
адёймаджы кёнё сывёллоны
фёцёрынён цас хъёуы, ёппын-
къаддёры уыцы бёрцёй. 

Сывёллонмё зилыны 
тыххёй бафыст

Сывёллоныл 1,5 азы цалынмё
нё сёххёст, уёдмё йё ныййарёг
цы пособи исы, уый йын сёфт нё
уыдзён, сывёллонмё зилыны тых-
хёй отпускёй куыстмё (суанг ма
ёрдёг кусгё бонмё, кёнё хёдза-
ры куыстмё, кёнё дёрддзёфмёйы
куыстмё) ёмгъуыдёй раздёр куы
рацёуа, уёд дёр. Уый у ногдзинад. 
Уымёй уёлдай, иуцасдёры раз-

мё йё тыхы чи бацыд, уыцы закъон
хъахъхъёны, сахъат сывёллонмё чи
зилы, уыцы ныййарджытё ёмё ёв-
джиддартён дёр сё социалон ба-
фыстытё. Ацы ёххуыс сын уыдзён,
ёрдёг кусгё бонмё, кёнё хёдза-
ры куыстмё, кёнё дёрддзёф-
мёйы куыстмё куы рацёуой, уёд
дёр. Ныхас цёуы, 18 азы кёуыл
нёма сёххёст, ахём сахъат сывёл-
лонмё, кёнё, йё гыццылёй фёс-

тёмё фыццаг къорды инвалид чи у,
ахём сывёллонмё кёсыны тыххёй
ёрвылмёй дёр 10 мины кёмён
фидынц, уыдоныл. 

Рынчыны тыххёй 
гёххётт ёмё, 
декреты чи ис, 

уыцы сылгоймёгтён 
сё бафыстытё

Декреты чи ис, уыцы сылгой-
мёгтён бафыстытё, стёй,
адёймаг рынчын кёй уыд, уый
тыххёй бафыстытё фёфылдёр
сты 1,5 хатты. Афтё, адёймаг
рёстёгмё куыстхъом кёй нё
уыд, уыцы ёппынфылдёр ба-
фыст 83 мин сомёй сырёздзён
122 мин соммё. Сылгоймаг ён-
хъёлцау кёй уыд ёмё сывёл-
лон кёй ныййардта, уый тыххёй
та ёпынфылдёр бафыст сырёз-
дзён 383 мин сомёй 565 мин
соммё. Сё сывёллоныл 1,5 азы
цалынмё нё сёххёст уа, уый
тыххёй, кусгё чи кёны, уыцы
ныййарджытён иу мёймё фид-
дзысты, ёппынфылдёр, 49 мин
сомы (нырмё та истой 33,2 мин
сомы). 

Ныййарёджы 
капитал

Ацы мёйё 7,5 процентёй фё-
фылдёр уыдзён ныййарёджы капи-
тал дёр. Фыццаг сывёллоны тых-
хёй уый фёфылдёр уыдзён 44 мин
сомёй, афтёмёй йё бёрц суы-
дзён 630 мины 967 сомы ёмё 72
капеччы. Дыккаг сывёллоны тыххёй
ныййарёджы капиталыл бафтдзён
58 мин сомы, ёмё суыдзён 833 ми-
ны 800 сомы ёмё 37 капеччы. Ный-
йарёджы капитал бинонтё кёд раз-
дёр райстой ёмё дзы йё кёцы-
дёр хайё кёд спайда кодтой, уёд
фёфылдёр уыдзён, цы ма дзы баз-
зад, ёрмёстдёр йё уыцы хай. Зё-
гъём, сертификаты ма кёд 135 мин
сомы баззад, уёд уыдон фёфыл-
дёр уыдзысты 7,5 проценты. Ныййа-
рёджы капиталёй ма цы ёхца баз-
зад, уымён ис сбёлвырдгёнён
паддзахадон лёггёдты порталы. 
Стёй ма иу хъуыддаг — 2024

азёй фёстёмё ныййарёджы капи-
тал дётдзысты, сывёллон райгуы-
рыны афонмё уёрёсейаг граждай-
над кёмё уыд ёмё сё сывёллон
Уёрёсейы Федерацийы гражданин
кёмён у, ёрмёстдёр уыцы ный-
йарджытён.

Ныййарёджы 
капиталёй ёрвылмёйон
бафыстытё исыны фётк
Раздёры ёгъдаумё гёсгё

ныййарёджы капиталёй ёрвыл-
мёйон бафыстытё исыны тых-
хёй куырдиатён барвитён уыд,
сывёллонён йё райгуырды бо-
нёй ёртё мёймё. Ныр уыцы
ёмгъуыд фёфылдёр ёмё ёр-
тё мёйы бёсты ссис ёхсёз
мёйы. 

Ныййарёджы капитал —
ныййарёг фыдёлтён
Ноджыдёр ма иу ногдзинад баст

у, ныййарёджы капитал райсыны
бар кёмён ис, нёлгоймёгты уыцы
хицён къордтимё. Ныхас цёуы, йё

сывёллётты иунёгёй чи хъомыл
кёны кёнё, иунёг уёвгёйё, сы-
вёллон хёссынмё чи райста, ахём
фыдёлтыл. Ныййарёг мадёлтау,
уыдонён дёр нырёй фёстёмё
фёзынд ныййарёджы капитал сё
фидёны пенсийы ёмбырдгёнён
хаймё барвитыны бар. 

Куырдиат фыссын 
нал хъёудзён

Цавёрфёнды бафыст дёр
райсыны тыххёй адёймаджы нё
хъёудзён нёдёр куырдиат
фыссын, нёдёр алыхуызон гёх-
хёттытё ёмбырд кёнын. Ёх-
хуысы мадзёлттё Социалон
фонд нысан кёндзён йёхёдёг,
алы ведомствёты 'хсён цы
ёмархайд ис, уый фёрцы. Зё-
гъём, бинонтён сё дарёг кёй
нал ис, уый тыххёй сын ёмбёл-
гё бафыст Социалон фонд сны-
сан кёндзён фондз кусгё бон-
мё. Уымёй уёлдай, Кёройнаг
Сыбыры бакусыны куысты азты
тыххёй фёдзёхстадон пенси чи
исы, уыдонён дёр 2024 азы сё
пенситыл бафтдзён. Сё пенси-
тё ногёй нымад кёй ёрцы-
дысты, уый адёймаг базондзён
паддзахадон лёггёдты портал-
мё бацёугёйё, кёнё та йын
ёй посты фёрцы хёдзармё
барвитдзысты ёртё кусгё бон-
мё. 

Фёкарздёр сты кармё
гёсгё пенси райсыны
тыххёй домёнтё

Ацы аз пенсимё рацёудзысты
58-аздзыд сылгоймёгтё ёмё 63-
аздзыд нёлгоймёгтё. Фёлё пен-
симё рацёуын ёрмёст кар фаг
нёу. Фёдзёхстадон пенси райсыны
тыххёй домёнтё дёр ивд кёй цё-
уынц, уымё гёсгё, адёймаг пенси
исын цёмёй райдайа, уый тыххёй
хъуамё бакуса, ёппынкъаддёр, 15
азы, стёй йём пенсион коэффи-
циент хъуамё уа, ёппынкъаддёр,
28,2. 

Иумёйаг нымёцон 
фёрёзтё

Ацы азёй Социалон фонд ба-
кусдзён иумёйаг нымёцон фё-
рёзтёй пайда кёныны хъуыдда-
гыл. Куыст цёудзён къёпхён-
гай. Уыцы нымёцон фёрёзтёй
уыдзён ёппёт социалон фарс-
татё дёр ёнцондёрёй лыг кё-
нён. Зёгъём, кусын райдай-
дзён Федералон реестр. Йё бё-
рёггёнёнты фёрцы уыдзён
паддзахады ёххуысхъуаг адёй-
мёгтимё ёнцондёрёй кусын
ёмё сын комкоммё ёххуыс кё-
нын. Адёмы ахём къордтём
хауынц фёллойы ветерантё,
хёстон цауты ветерантё, бирё-
сывёллонджын бинонтё, си-
дзёр сывёллёттё, студенттё
ёмё иннётё. 

Ацы аз сё тыхы бацыдысты УФ-йы Социалон фонды лёггёдти-
мё баст цавёрдёр ног хабёрттё ёмё ивддзинёдтё. Зёгъём,
фёфылдёр сты пенситё ёмё сывёллётты бафыстытё, ёндёр
хуызы нымад цёудзысты, бинонтён сё дарёг кёй фёмард, уый
фёдыл сын нысангонд пенситё ёмё, "цёгатаг" стаж кёмё ис,
уыдонён уёлёмхасён бафыстытё. 

Социалон фонды 
ног лёггёдтё

Бинонтё скёныны фёнд кёмё разыны, ахём
ёрыгётты нымёц Цёгат Ирыстоны кёны къаддёр,
хъыгагён. Уый хыгъд, ёмё уый дёр хъыгагён,
фылдёр кёны, бинонтё фехалын ёнцон кёмё кё-
сы, ахём ёрыгётты нымёц.

Граждайнаг уавёры актты ныффысты (ЗАГС-ы)
управленийы бёрёггёнёнтём гёсгё, 2023 азы нё
республикёйы регистрацигонд ёрцыд 2 575 ёрыгон
къайы, 2022 азимё абаргёйё, къаддёр: ивгъуыд аз
уыдон уыдысты 2 822 къайы. Уыимё, ивгъуыд аз сё
цард фехёлдтой 4 494 бинонтё, уый у, 2022 азимё
абаргёйё, 591 бинонтёй фылдёр. 

Сагъёссаг
бёрёггёнёнтё

Хъуыддаг цёмёй сырёзыдаид, уый тыххёй хъёу-
гё гёххёттытё бацёттё кёныныл куыст цыд
ивгъуыд азы дёргъы. Уадзын та йё райдайдзысты
ацы азы ёмбисёй. Уёрёсейаг специалисттён
уыдзён фёсарёйнаг ёмгуыстгёнджытё. Ног "Вол-
гё"-тё ёмбырд кёндзысты, Уёрёсейё чи ацыд,
раздёры уыцы заводтё — Hyundai ёмё Volkswagen-
ы. Ныридёгён уал бёрёг у, машинёйён йе 'ддаг
бакаст кёй уыдзён дзыхъхъынног, уыимё, ёппёт
дунейён дёр зындгонд чи ссис, "Волгё"-йён йё
уыцы сёрмагонд амонён (логотип) — саг — йё
бынаты баззайдзён, раздёры рёстёджыты уагъд
машинётыл куыд уыд, афтё.

Ног “Волгё”
Уёрёсейы ацы аз райдайдзысты ног авто-

машинё "Волгё" рауадзыны куыстытё.

хицён адёймёгтё, куыстуёттё, кооперативтё,

алыхуызон фирмётё, кинотеатртё, клубтё ёмё
салонтёй асламдёр ёргътёй исы алыхуызон
хъусынгёнинёгтё — бёрёгбёттё, куывдтё,
чындзёхсёвтё ёмё райгуырён бонты фёдыл
арфётё, тёфёрфёстё, мысён бонты ёрмёджы-
тё, рекламё, уыимё — газеты радон, науёд та
хёстёгдёр номыртём.
КУСГЁ БОНТЁ — къуырисёр, дыццёг, ёртыц-

цёг, цыппёрём, майрёмбон (9 сахатёй 18 сахат-
мё).

222255--6677--0033

Рауагъдадмё цёттёгонд цёуы чиныг "Уыдон
тох кодтой Фыдыбёстёйы  сёрвёлтау", уымё
гёсгё республикёйы цёрджытёй курём, Фыд-
ыбёстёйы Стыр хёсты чи архайдта ёмё нал ёрыз-
дёхт, (науёд чи ёрыздёхт),     кёцыты тыххёй ни-
куыма уыд уацхъуыдтё, уыдоны тыххёй нём цё-
мёй ёрбарвитой фыстёджытё ёмё сё къамтё.
Бёлвырддёр фёрстытимё бадзурён ис

ахём телефонёй: 8-989-132-07-19.

Спортивон фидиуёг

РЕКЛАМЁ, ХЪУСЫНГЁНИНЁГТЁ

Ирыстоны спортсмен-
тёй уёлдай дзы архайд-
той Уёрёсейы 31 регио-
ны минёвёрттё. РЦИ-
Аланийы чемпионат ёмё
Кубок рамбулыныл
ёдёппётёй ерыс код-
той 70 мотоциклисты.
Спортсментё ёмё

уазджытён зёрдиаг ар-
фётё ракодтой: РЦИ-
Алани ёмё ЦКФЗ-ы Мо-
тоспорты федерациты

президент Вячеслав Фи-
сенко, Стъараполы крайы
мотоспорты федерацийы
президент Татьянё Губа-
нова, Ёрхонкёйы стани-
цёйы сёргълёууёджы
хёдивёг Максим Кулю-
шин, мотоспорты вете-
ран Александр Кива.
Алы хаттау ныр дёр

мотоциклетон спорты
дёснытё дисы бафтыд-
той сё ныфсхаст архай-
дёй. Ерыстё цыдысты
ёрыгёттё, чызджытё,
ас спортсментё ёмё
хистёр кары мотоцик-
листты 'хсён, цалдёр
къласы мотоциклтыл
бадгёйё. 
Кълас — 65 см3-ы фес-

гуыхт Кёсёг-Балхъары
Республикёйы минёвар
Марк Ременюк, 85 см3-
къласы — 1-аг бынат
рамбылдта Стъараполы
крайы цёрёг Савелий
Виноградов, кълас —
125см3 — ёрыгётты
'хсён фёуёлахиз горёт
Прохладныйы цёрёг
Дмитрий Митюков. Ас
спортсменты 'хсён кълас
125см3-ы 1-аг бынат
рамбылдта ирыстойнаг
мотоциклист Елхъанаты
Ацёмёз, кълас 250см3
та 1-аг ссис иннё ирыс-
тойнаг спортсмен Алек-
сандр Кива (кёстёр).
Ацы къласы 2-аг бынат
бацахста италиаг спорт-
смен Убальди Джовани,
уый ерысты архайдта Ка-
лугёйы облёсты номёй.

500см3-"Китай" мото-
циклтыл ерысы 1-аг бы-
нат рамбылдта дагестай-
наг спортсмен Рамзан
Гаджибагомедов. Йё
фёстё 2-аг ёмё 3-аг
бынёттё бацахстой
ирыстойнёгтё Михаил
Болелов ёмё Дмитрий
Ракитянский. 
Гом кълас "Мастер"-ы

ерыстёй 1-аг ёмё 2-аг
бынёттё рамбылдтой

Сырхауты Артур ёмё
Парсиаты Алыксандр.
Кълас "Мастер-А"-йы

1-аг бынат рамбылдта
алагираг мотоциклист
Дзугкойты Дмитри, кълас
"Мастер-В"-йы та йё ба-
фёзмыдта Парсиаты
Алыксандр.
Нё зындгонд мото-

циклисттё Сырхауты Ар-
тур ёмё Александр Кива
(хистёр) 1-аг ёмё 2-аг
бынёттё рамбылдтой
кълас "Мастер-С"-йы
ерыс кёнгёйё.
Кълас "Спортуарзджы-

тё"-йы ерысты фёуёла-
хиз Стъараполы крайы
минёвар Тигран Асцат-
рян, кълас "Мастер-Д"-
йы та Владимир Бураков
(уый дёр Стъараполы
крайё).
Стъарапойлаг чызг

Светланё Курбанова
сылгоймёгты ерысы фё-
разёй дзёуджыхъёуккаг
чызг Александрё Ха-
цаюкёй, ёмё афтёмёй
бацахстой 1-аг ёмё 2-аг
бынёттё. 
Командёты 'хсён мо-

токроссёй РЦИ-Аланийы
чемпион ёмё ЦКФЗ-ы
Кубок рамбулёг ссис
СТК "Ёрхонкё", 2-аг бы-
натмё рацыд горёт
Светлограды командё,
3-аг та ссис Стъараполы
командё.

"Эндуро-кросс"-ёй
ерыстё рауадысты но-
джы цымыдисагдёр. Ацы
ерысты мотоциклистты

фёндагыл вёййынц
алыхуызон цёлхдуртё,
ёмё уыдоны сёрты
атёхынён фёхъёуы
амёлттё агурын.

"Энд уро - к р о с с " -ы
кълас Е1, 250 см3-ёй 1-
аг ссис Кёсёг-Балхъары
Республикёйы минёвар
Азрет Доттуев, 2-аг бы-
натмё рацыд стъарапой-
лаг спортсмен Алексей
Пьявкин, 3-аг бынат та
бацахста ёрхонкёйаг
лёппу Иван Наливайко.
Кълас Е2 — 500 см3-ы

ерысты ёрхонкёйаг ин-
нё лёппу Александр Ки-

ва (кёстёр) рамбылдта
1-аг бынат, кълас Е3 "Ки-
тай"-йё та уёлахиздзау
ссис Чмийы цёрёг
ирыстойнаг лёппу Луко
Миракишвили. Ацы къла-
сы ма 2-аг бынат бацах-
ста дзёуджыхъёуккаг
Дмитрий Ракитянский. 
Чызджыты ерысы 1-аг

бынат бацахста стъара-
пойлаг спортсменкё
Светланё Курбанова, 2-
аг та ссис дзёуджыхъё-
уккаг чызг Александрё
Хацаюк.
Командёты 'хсён

РЦИ-Аланийы чемпион
ёмё ЦКФЗ-ы Кубок рам-
булёг ссис СТК "Ёрхон-
кё".
Ерыстё саразджытё

стыр бузныг сты, сё
фарсмё чи ёрбалёууыд,
уыцы ёххуысгёнджы-
тёй: РЦИ-Аланийы
Мидхъуыддёгты, Ёнё-
низдзинад хъахъхъёны-
нады, Физикон культурё
ёмё спорты министрад-
тёй, Ёнёнхъёлёджы
цауты министрад, Горёт-
гёрон районы ёмё Ёр-
хонкёйы станицёйы ад-
министрацитёй. 
Зёрдиаг арфё кё-

нынц, спонсорон ёххуыс
цы куыстуёттё бакод-
той, уыдонён: "Аудио
мастер", "Чистая поль-
за", "Порог неба", "Ирон
мотогон", "Дзёуджы-
хъёуккаг скалодром"-
ён.

Мотоспорт

Ерыстё — 
бёрёгбоны кадён

Ёрхонкёйы станицёйы фарсмё цы мотодром ис,
уым Фыдыбёстё хъахъхъёнджыты боны кадён
арёзт ёрцыдысты РЦИ-Аланийы фыццаг бынат ба-
цахсыныл ерыстё мотоциклетон спортёй. 

Турниры тохтёй иу уы-
ди украинаг зындгонд
спортсмен, ныры онг иу
хатт дёр чи нёма фё-
хёрд, уыцы богал Нико-
лай Плязинский ёмё
ирон лёппу Хёбёлаты
Леуаны 'хсён.

Хёбёлаты Леуанён
амёй размё уыд ёртё
фембёлды ёмё сё ёр-
тёйы дёр фёуёлахиз
йё ныхмёлёуджытыл.
Йё цыппёрём тохы дёр
Леуан разынд тыхджын-
дёр. Сё тох ахицён
фыццаг раунды. Леуан йё

ныхмёлёууёджы йё бы-
ны акодта, ёмё йыл уёз-
зау цёфтёй куы ралёу-
уыд, уёд тёрхонгёнджы-
тё тох баурёдтой ёмё
уёлахиз радтой Хёбёла-
ты сёрён гуырдён. Аф-
тёмёй Леуан профес-
сионалон спорты фёд-
фёдыл рамбылдта цып-
пар тохы.

БАСКАТЫ Уырызмёг

Лёгёй-лёгмё тохтё

Хёбёлаты Леуан 
фесгуыхт АИШ-ы

Америкаг горёт Лос-Анджелесы турнир
LFA177-ы лёгёй-лёгмё тохты хуызы фес-
гуыхт ирон богал.

Уазал боныхъёд нё
нымайгёйё, сёдёгай
дзёуджыхъёуккёгтё рё-
сугъд бёрёгбоны архайд-
той. Конкурс саразыны
фёндон бахаста нё рес-
публикёйы сёйраг горё-
ты администрацийы
сёргълёууёг Милдзых-
ты Вячеслав. Хицауы бы-
натахсёг адёймаджы ны-
хасмё гёсгё, Дзёуджы-

хъёуы 240 азы кадён
арёзт конкурс нымад у
фидёны юбилейты фыц-
цаг бёрёгбоныл. Ацы аз
нё республикё сбёрёг
кёндзён Ирыстон Уёрё-
сеимё баиу уёвыны 250
азы, Цёгат Ирыстоны ав-
тономийы 100 азы ёмё
республикёйы сёйраг го-
рёты сёвзёрды 240 азы
юбилейтё.

— Алыхуызон горёттён
ис зындгонд адджинёгты
ёвдисёнтё. Ацы ёууёл
нымайгёйё, рахастам,
"Владикавказ" чи хуыйн-
дзён ёмё горёты ёвди-
сёныл нымад чи уыдзён,
ахём торт бацёттё кё-
ныны уынаффё. Нё рес-
публикёйы сёйраг горё-
ты сёвзёрдыл дыууёсё-
дё цыппор азы кёй сёх-
хёст, дзыллон мадзал
уый кадён сарёзтам, —
загъта Милдзыхы-фырт. 
Конкурсы кёронбёт-

тёны архайдтой хёринаг-
гёнджытё: Виктория
Соломатина, Валенти-
нё Ожередова ёмё
Гёззаты Давид. Адёмон
жюрийы уёнгты хъуы-
дымё гёсгё, торт "Вла-
дикавказ"-ы хуыздёр ре-
цепты фёдыл конкурсы
фёуёлахиз Гёззаты Да-
вид. Гёззайы-фырт мы-
ды, саунёмыджы компот
ёмё, ирон цыхты баф-
тыдимё кёй бацёттё
кодта, жюрийы уёнгтё
уыцы торт банымадтой
ёппётёй хёрзаддёрыл.
Конкурсы кёронбёт-

тёны архайджытё райс-
той фёйнё 25 мин сомы
бёрц ёхцайы сертифи-
каттё, уёлахиздзауён та
саккаг кодтой горёты
юбилейы ёвдисёныл ны-
мад 240 мин сомы бёрц
сёйраг приз. Призон
фонд аразыны хъуыдда-
джы архайдтой Дзёуджы-
хъёуы амалиуёггёнджы-
тё.
Ацёуёг конкурсы

фёстё Дзёуджыхъёуён
ис ноджыдёр ма иу бал-
цон ёвдисён — торт
"Владикавказ".

ДАТИТЫ Ольгё

Юбилейы кадён

Адджинёгты дёснытё
Дзёуджыхъёуы кёронмё ахёццё фирменон ад-

джинаг "Владикавказ"-ы хуыздёр рецепты фёдыл
конкурс. Адёмон жюрийы уёнгтё ёппётёй хёр-
заддёр торт равзёрстой.

Мзокты бинонтё бузныг
зёгъынц сё зыны сахат,
Мзокты Владимиры фырт
Сосланы (Жорикы) зианы
бон сё фарсмё чи балёуу-
ыд, сё рисёй сын чи ай-
ста, уыцы ёрцёуёг дзыл-
лёйён ёмё хъусын кё-
нынц, йё дыууиссёдзём
боны кёнд кёй уыдзён са-
баты, 2 мартъийы, Мызу-
ры 23-ём корпусы 52-ём
фатеры.

Йё сёйраг нысан уыд
кёлмёрзёны быды
куыстимё семинармё
ёрбацёуёг уазджыты ба-
зонгё кёнын. Ацы студи
байгом 2021 азы ёмё баиу
кодта адёмон дёснытё
ёмё национ сылгоймаджы
ёрмдёсныйад уарзджыты.
Ныридёгён дзы архайы
дыууын адёймагёй фыл-
дёр, куыд ёрыгёттё, аф-
тё ас сылгоймёгтё дёр.
Ам сё лёвар ахуыр кёны
нывкёнынад ёмё ёр-
мдёсныйады хайады ку-
сёг, дёсны специалист
Цоколаты Екатеринё.
Уый мадзалы уазджытён
бёлвырддёр радзырдта
скъолайы куысты тыххёй.
Семинары ма ёвдыст

ёрцыдысты, республикёйы
районты культурёйы
хёдзёртты ахём къордтё
кём ис, уыдоны куыстытё
дёр. Равдысты фенён уыд
сылгоймёгты ёрмдёсны-
йады алы хуызтё, уыдысты
дзы хёрдгёхуыд, макраме,
цыллёйё быд кёлмёр-
зёнтё ёмё ёндёр алы-
хуызон дзаумёттё. Уыдон
ёвдисёнтё сты, нё адё-
мон ёрмдёснытё алывёр-
сыг аивадон хуызтёй кёй
пайда кёнынц, уымён.

— Мёнён тынг ёхсыз-
гон у, абон ам кёй ёрбам-
бырд стём, уый. Махён нё
хёс у ирон национ, адёмон
ёрмдёсныйад бахъахъ-
хъёнын ёмё йё райрёз-
тыл бацархайын. Сёрыстыр
стём сымахёй, уымён
ёмё нын раздёры фёл-
тёртё цы диссаджы хёз-
натё ныууагътой, уыдон

дарддёр хёццё кёнут.
Ныридёгён нё ёрмдёс-
ныты нымёц фёфылдёр.
Уый, кёй зёгъын ёй хъё-
уы, цины хос у махён. Абон
сын нё семинары ис сё
хёрзаив куыстытё фенён.
Ёрмёст Дзёуджыхъёуёй
не сты нё ёрмдёснытё,

фёлё ма районтёй дёр,
абон уыдон дёр ам сты, —
загъта аивадиртасёг
Остъаты Татьянё.
Дарддёр уазджытён

бавдыстой, ирон кёлмёр-
зён цыллё ёндахёй куыд
бийынц, уый. Ирон национ
къухбыды чиныджы автор
Дауыраты Зёлинё ра-
дзырдта ирон адёмы ирон
кёлмёрзёны истори, раз-
дёр-иу ёндёхтё куыд код-
той, цавёр кусёнгёрзтёй-
иу архайдтой ёмё афтё
дарддёр. Кёронбёттёны
скъола-студийы семинары
разамонёг Цоколаты Ека-
теринё ирон кёлмёрзён
бийынёй йё арёхстдзинад
уазджытён равдыста.

— Фыццаджыдёр мё ар-
фё ракёнын фёнды, ацы
мадзал чи сарёзта, уыдо-
нён. Бузныг уын зёгъын,
уымён ёмё ахём семи-
нартё тынг пайда сты нё

адёмы традицитё, культу-
рё базонынён, уымён
ёмё бирётё ацы
ёрмдёсныйы куыстён йё
бакусын нё, фёлё йё,
хъыгагён, хъусгё дёр ни-
куы фёкодтой. Бузныг
зёгъын Дауыраты Зёли-
нёйён, кёй мё фёцалх

кодта ацы куыстыл. Мёхи-
цён загътон: "Ёз базыд-
тон, фёлё дарддёр та
цы?" Уёд нё Культурёйы
хёдзары директор Хъази-
ты Дианёйы фёрцы
рауёлдай кодтам иу бон
ацы ёрмдёсныйадён,
ёмё ныр мё ахуырдзаутё
мёхицёй дёсныдёр
фесты, — радзырдта Елхо-
ты Культурёйы хёдзары
кусёг Халиты Ларисё.
Ацы хъуыддаджы сёй-

рагдёр уый у, ёмё ёры-
гёттём дёр цымыдисдзи-
над кёй ёвзёры, ныр, ацы
куыст чи кёны, уыдонёй
ёппёты кёстёрыл цёуы
аст азы, ёппёты хистёрыл
та — ёстай ёхсёз азы.
Уый та уый бёрёггёнён у,
ёмё, ирон кёлмёрзёнтё
бийыны техникё кёй нё
фесёфдзён.

ЦЁГЁРАТЫ Эльмирё

Хорз мадзал

Республикёйы Адёмон сфёлдыстады хёдзары
равдыстыты залы уыд ёрмдёсныты семинар-практи-
кум "Ирон кёлмёрзёны быд. Традицитё ёмё ныры
дуг". Мадзал сбастой Цёгат Ирыстон-Аланийы
равзёрды 100 азы бонимё. Семинар сарёзта рес-
публикёйы Адёмон сфёлдыстады хёдзары нывкё-
нынад ёмё ёрмдёсныйады хайад.

Ёрмдёсныты нымёц 
фёфылдёр

